
ANJUMAN QATNASHCHILARIGA 
 

Serquyosh Oʻzbekistonimiz mustaqillikka erishgan dastlabki yillaridanoq 

mamlakat Hukumati tomonidan kadrlar tayyorlash va ta‘limni tashkil etishning jahon 

standartlariga muvofiq keluvchi samarali tizimini izchil rivojlantirishga nisbatan 

ulkan diqqat-e‘tibor qaratilmoqda. Holbuki, bugungi kunda oliy ta‘limni 

modernizatsiya qilish va uning umumiy oʻrta ta‘lim bilan oʻzaro integratsiyasi 

masalasi davlat siyosatining ustuvor yoʻnalishlaridan biri hisoblanadi.  

Ma‘lumki, yoshlarni oʻqitish, ularga puxta ta‘lim-tarbiya berish, kasb-hunarga 

oʻrgatish, kelajakda ularni raqobatbardosh kadrlar qilib tarbiyalash har doim har bir 

davlatning eng birinchi ishlaridan biri boʻlib kelgan. Kun sayin tubdan ravnaq topib 

borayotgan obod va ozod mamlakatimizda salmoqli islohotlar yoʻlini tutish, joʻyali 

g‗oyalarni amalga oshirish,ertangi kunimiz ishonchi boʻlgan yosh avlodlar koʻnglini 

mehr bulog‗ida sug‗orish,farzandlar ilmu ziyo bilan toʻlaqonli qamrab olinishi 

yoʻlida xalq uchun har qarich yerdan oltin-dur undirish, tug‗ma iste‘dodlarni yuzaga 

chiqarish ularga munosib shartu sharoitlar yaratib berish doimiy ravishda davlatimiz 

rahbarlarining diqqat markazlarida desak, bu bilan, shak-shubhasiz, ayni haqiqatni 

aytgan boʻlamiz. 

Prezidentimiz Sh.M.Mirziyoyev ta‘kidlaganlaridek: “Agar farzandimizga 

toʻg„ri tarbiya bermasak, har kuni, har daqiqada uning yurish-turishi, 

kayfiyatidan ogoh boʻlib turmasak,  ularni ilmu hunarga oʻrgatmasak, 

munosib ish topib bermasak, bu omonatni boy berib qoʻyishimiz hech gap 

emas”
1
. Darhaqiqat, har qanday mamlakatning jahon hamjamiyatida yuksak dong 

taratishi, osmon qadar yuksalishi ta‘limga, ta‘lim rivoji esa bilimning toʻg‗ri va 

samarali yetkazilishiga bevosita bog‗liqdir. Bola bilimining asosiy poydevorini esa 

boshlang‗ich ta‘lim tashkil etadi. Oʻzbekiston kelajagi boʻlgan yoshlarni 

tarbiyalashda boshlang‗ich ta‘limning tutgan oʻrni beqiyosdir.  

Bugungi kunda ilm-fan, texnika va ishlab chiqarish sohalarining jadal  

rivojlaninishi evaziga yangi kasblar yuzaga  keldi va mazkur jarayonlar izchil davom 

etayotir. Shu sababli yoshlarni,  xususan, oʻquvchilarni yana-da koʻproq va 

kengroq kasb-hunarlarni  oʻrganishga yoʻnaltirish davlatning ham, 

jamiyatning ham ijtimoiy-iqtisodiy buyurtmasi boʻlib turganida jon bor, albatta.  

Oʻz-oʻzidan ravshanki, endi bu sohadagi ishlarni yana-da jadallashtirish zarur. 

Oʻylaymizki, bugun Denov tadbirkorlik va pedagogika instituti ―Boshlang‗ich ta‘lim 

metodikasi‖ kafedrasi, xususan, kafedra mudiri, pedagogika fanlari boʻyicha falsafa 

doktori(PhD) Ra‘no Vassiyevna Salomova boshchiligida ―Boshlang‗ich sinf 
                                                      
1

Mirziyoyev Sh.M. Vatanimiz taqdiri va kelajagi yo‗lida yana-da hamjihat bo‗lib, qat‘iyat bilan harakat
  

qilaylik. //‖Xalq so‗zi‖ gaz., 2017-yil, 16-iyun.  

oʻquvchilariga ta‘lim-tarbiya berishda zamonaviy pedagogik texnologiyalarning 

oʻrni‖ mavzusida bir ajoyib tashkillashtirilgan  mazkur ilmiy-amaliy anjumanning 

maqsadi boshlang‗ich sinf oʻquvchilariga ta‘lim-tarbiya berishda mamlakatimiz 

umumiy oʻrta ta‘lim maktablarida xorijiy ilg‗or tajribalarni qoʻllash, zamonaviy 

pedagogik texnologiyalarning tutgan oʻrnini davr talabi darajasiga olib chiqish, 

shuningdek, umumiy oʻrta ta‘limda zamonaviy pedagogik texnologiyalarni tadbiq 

etish orqali boshlang‗ich sinf oʻquvchilari ta‘lim sifatini oshirishga erishishga 

yoʻnaltirilganligi bilan aynan mana shunday davlat ahamiyatiga ega boʻlgan 

muammoni ma‘lum darajada yechimini topishga qaratilganligi bilan ahamiyatlidir.  

Agar anjuman ishini rejaga kiritilgan 4 ta shoʻba boʻyicha olib 

borilishini hisobga olsak, mazkur masalani atroflicha oʻrganish va 

muhokama qilish belgilanganligini koʻramiz. Jumladan:  

I shoʻba: Oʻrta umumiy ta‘lim va oliy taʼlim integratsiyalashuvi hamda xorij 

tajribasi 

II shoʻba: Boshlangʼich ta‘lim sifatini oshirishda gumanitar va ijtimoiy-

iqtisodiy sohalardagi pedagogik texnologiyalar tadbiqi 

III shoʻba: Ilm-fan, madaniyat va innovatsiyalar orqali boshlangʻich taʼlimni 

rivojlantirish 

IV shoʻba: Boshlang‗ich sinf oʻquvchilariga taʼlim va tarbiya berishning 

zamonaviy pedagogik texnologiyalari 

Albatta, shuni alohida qayd etish joizki, bu ishlarni amalga oshirish oson emas. 

Buning uchun professor-oʻqituvchilarimizni, shu sohaga aloqador barcha 

mutaxassislarimizning astoydil ishlashlariga, boshlang‗ich sinf misolida 

rivojlantirishga oid arzigulik takliflarni hamda tavsiyalarni berishlariga, 

ishlanmalarni, ta‘bir joiz boʻlsa, aytish mumkinki, ―Harakatlar Strategiyasi‖ni ishlab 

chiqishlariga toʻg‗ri keldi. Oʻylaymanki, bugungi yuqori shukuhda boʻlib oʻtayotgan 

anjuman bu ishlarni amalga oshirishda muhim ahamiyatga ega.  

Men  mazkur anjuman ishini samarali va foydali bo‗lishiga astoydil ishonaman 

va anjuman qatnashchilariga mustahkam sog‗liq, ularning mazkur ulug‗vor  ishlarni 

amalga oshirishlarida kattadan katta yutuqlar tilayman.  

 

Ehtirom bilan,  

Oybek Abdumoʻminovich Ruziyev 

Denov tadbirkorlik va pedagogika instituti rektori 

O„QUV JARAYONI SAMARADORLIGINI OSHIRISHDA YANGI 

PEDAGOGIK TEXNOLOGIYALARDAN FOYDALANISHNING 

AHAMIYATI 
 

Egamberdiyeva Nigora Azizovna 

Chirchiq davlat pedagogika universiteti 

Pedagogika fakulteti ―Maxsus pedagogika‖ 

kafedrasi o`qituvchisi 

nigoraazizovna1991@gmail.com 
 

Annotatsiya: Ushbu maqolada zamonaviy pedagogik texnologiyalar 

haqida ma‘lumot, zamonaviy pedagogik texnologiyalardan darslarda 

samarali foydalanish va ularning dars samaradorligini oshirishdagi 

ahamiyati haqida so‗z yuritilgan.  

Kalit so„zlar: ―pedagogik texnologiya‖, ―texnologiya‖, ―ta‘limiy 

texnologiya‖, ―Modulli texnologiya‖, ―Keys texnologiyasi‖, ―Muammoli 

texnologiya‖. 
 

Mamlakatimizda uzluksiz ta‘lim tizimini isloh qilishning tashkiliy, 

ilmiy va metodik asoslari yaratildi, asosiy maqsadimiz esa kelajakda 

davlatimiz ravnaqi uchun maktablarda ta‘lim olayotgan farzandlarimizning 

mailto:nigoraazizovna1991@gmail.com

har tomonlama yetuk va barkamol insonlar bo‗lib voyaga yetkazish. Bu 

mas‘uliyatli vazifani bajarish, ayniqsa, boshlang‗ich sinf o‗qituvchilari 

uchun o‗z kasbiy mahoratlarini oshirib borish, ilg‗or pedagogik 

texnologiyalarni to‗g‗ri anglash va ulardan darslarda samarali 

foydalanishni talab etadi. Ta‘lim jarayonida ilg‗or pedagogik 

texnologiyalarni faol qo‗llash, ta‘lim sifat samaradorligini oshirish, tahlil 

qilish va amaliyotga joriy etish bugungi kunning muhim vazifalaridan 

biridir.  

O‗quv faoliyati – bu insonda muvaffaqiyatli mehnat faoliyatini 

amalga oshirish imkoniyatini ta‘minlash maqsadida uni o‗qitish hamda 

tarbiyalashga qaratilgan maqsadli faoliyatdir. Ushbu jarayonning mohiyati 

inson tomonidan to‗plangan tajriba, bilimlar, malaka va ko‗nikmalar 

shaklida o‗zgartirish hamda uni o‗sib kelayotgan avlodga berishdan iborat. 

O‗quv faoliyati insonning individual rivojlanishi bilan uzviy bog‗liq va 

uning hamma fazalarda-bolalikdan boshlab, to ulg‗aygan davrigacha 

mavjud bo‗ladi. 

Hozirgi kunda ta‘lim jarayonida innovatsion texnologiyalar, 

pedagogik va axborot texnologiyalarni o‗quv jarayonida qo‗llashga 

bo‗lgan qiziqish, e‘tibor kundan kunga kuchayib bormoqda. Buning asosiy 

sabablaridan biri an‘anaviy ta‘limda o‗quvchilar faqat tayyor bilimlarni 

egallashga o‗rgatilgan bo‗lsa, zamonaviy texnologiyalar ularni 

egallayotgan bilimlarini o‗zlari qidirib topishlariga, mustaqil o‗rganib, 

tahlil qilishlariga, hatto xulosalarni ham o‗zlari keltirib chiqarishlariga 

o‗rgatadi. O‗qituvchi bu jarayonda shaxsning rivojlanishi, shakllanishi, 

bilim olishi va tarbiyalanishiga sharoit yaratadi. Shuning uchun malakali 

boshlang‗ich sinf o‗qituvchilarini tayyorlashda zamonaviy o‗qitish 

metodlari, innovatsion, pedagogik va axborot texnologiyalarning o‗rni va 

ahamiyati benihoya kattadir.  

Innovatsiya (ingl. innovation - kiritilgan yangilik, ixtiro) - 

yangilanishni, o‗zgarishni amalda joriy etish jarayoni va faoliyati 

ma‘nolarini bildiradi. Ilm-fan yutuqlari va ilg‗or tajribalarga asoslangan 

texnika, texnologiya, boshqaruv va mehnatni tashkil etish kabi sohalardagi 

yangiliklar, shuningdek, ularning turli sohalar va doiralarda qo‗llanishini 

aks ettiradi. 

Amaliyotda ―pedagogik texnologiya‖, ―ta‘limiy texnologiya‖ va 

―ta‘lim berish texnologiyasi‖ kabi atamalarning keng qo‗llaniladi. 

Avvalambor, aniq ifodani berish, ularni nima birlashtirishi, nima ajratib 

turishini tushunish uchun ‖texnologiya‖ va uning ma‘nodoshlari bo‗lgan 

―texnologik jarayon‖, ‖texnologik harakat‖, ―texnologik xarita‖, 

―texnologik tartib‖ tushunchalari anglash lozim.  

―Texnologiya‖ so‗zi 1872-yilda muomalaga kiritilgan bo‗lib, 

yunoncha ―techne‖ - mahorat, san‘at, malaka va ―logos‖- so‗z, ta‘limot 

ma‘nolarini anglatadi. Ta‘lim texnologiyasi: mavjud sharoit va belgilangan 

vaqtda muayyan ta‘limiy maqsad va ko‗zlanayotgan natijalarga kafolatli 

erishishni vositali ta‘minlovchi, muloqot, axborot va boshqaruvning eng 

qulay yo‗l hamda o‗qitish vositalarining tartibli yig‗indisi (ta‘lim berish 

texnologiyasining jarayonbayonli jihati); bu yuzaga kelgan ta‘limiy 

jarayon subyektlarining hamkoriy harakatlari, haqiqiy jarayon (ta‘lim 

berish texnologiyasining amaliy jarayoni) tartibidir.  

O‗quv jarayonida yangi pedagogik va axborot kommunikativ 

texnologiyalardan foydalanish orqali an‘anaviy darsdan uzoqlashish ta‘lim 

muhitining va o‗quv jarayonining monotonligini bartaraf etishga imkon 

beradi, talabalar faoliyatining o‗zgarishi uchun sharoit yaratadi va 

sog‗liqni saqlash tamoyillarini amalga oshirishga imkon beradi. Mavzu 

mazmuniga, darsning maqsadlariga, o‗quvchilarning tayyorgarlik 

darajasiga, ularning ta'lim talablarini qondirish qobiliyatiga, 

o‗quvchilarning yosh toifasiga qarab zamonaviy pedagogik texnologiyani 

tanlash tavsiya etiladi.  

Davlat ta‘lim talablarini amalga oshirish maqsadida quyidagi 

pedagogik texnologiyalar samarali hisoblanadi: 

1.  Axborot-kommunikatsiya texnologiyalari 

2.  Tanqidiy fikrlashni rivojlantirish texnologiyasi 

3.  Loyihaviy texnologiyalar 

4.  Ta‘limni rivojlantiruvchi texnologiyalar 

5.  Sog‗liqni saqlovchi texnologiyalar 

6.  Muammoli ta‘lim texnologiyasi 

7.  O‗yin texnologiyalari 

8.  Modulli texnologiya 

9.  Master texnologiyasi 

10. Keys texnologiyasi 

11. Integratsiyalashgan ta'lim texnologiyasi 

12. Hamkorlik pedagogikasi  

13. Bosqichli differensatsiya texnologiyasi 

14. Guruh texnologiyasi 

          15. An‘anaviy texnologiyalar (sinf tizimi) 

Bugungi kunda pedagogik texnologiyani tushunish uchun asosiy yo‗l 

— aniq belgilangan maqsadlarga qaratilganlik, ta'lim oluvchi bilan 

muntazam o‗zaro aloqani o‗rnatish, pedagogik texnologiyaning falsafiy 

asosi hisoblangan ta‘lim oluvchining xatti-harakati orqali o‗qitishdir. 

O‗zaro aloqa pedagogik texnologiya asosini tashkil qilib, o‗quv jarayonini 

to‗liq qamrab olishi kerak. 

Zamonaviy pedagogik texnologiya o‗zining pedagogika va boshqa 

fan yutuqlari bilan bog‗liq xususiy nazariyasiga ega; u birinchi galda 

o‗quv-tarbiyaviy jarayonini ilmiy asosda qurishga yo‗naltirilgan, 

o‗qitishning axborotli vositalaridan va didaktik materiallardan, faol 

metodlardan keng foydalanishga asoslangan o‗qituvchi va o‗quvchilarning 

birgalikdagi faoliyatiga zamin yaratadi.  

Ta‘lim ijtimoiy tizimning bir qismi bo‗lib, u o‗z rivojlanishida 

jamiyat taraqqiyotining yo‗nalishlariga bog‗liq ravishda ro‗y berayotgan 

aksariyat o‗zgarishlarga muvofiq o‗zgara boradi. Ana shu doirada 

innovatsiyalar ta'lim oldida turgan vazifalarni muvaffaqiyatli amalga 

oshirishning asosiy shartlaridan hisoblanadi. Pedagogik nazariya va 

amaliyotning tahlili shuni ko‗rsatadiki, ta‘lim sohasiga umumjahon 

ahamiyatiga molik bo‗lgan quyidagi asosiy yangiliklar xosdir:  

- moliyalashtirish va boshqarish sohalaridagi o‗zgarishlar;  

- ta'lim tizimi tuzilishidagi muntazam o‗zgarishlar;  

- ta‘lim texnologiyasida ro‗y beradigan doimiy o‗zgarishlar va h.k. 

Shunday qilib, yangi texnik vositalar va yangi texnologiyalarta'limga 

yangi tartib-qoidalarni kiritish uchun eng muhim komponentlardan biridir. 

Biroq ularni qanday qilib tatbiq etish va amalda foydalanishni bilib olish, 

aslida, hal qiluvchi ahamiyatga egadir. Buning uchun maxsus tayyorgarlik, 

katta kuch va ko‗p vaqt sarflash lozim, ya‘ni ta‘limda innovatsion 

jarayonlarning tatbiq qilinishi bilan o‗qituvchining roli pasaymaydi, balki 

o‗quv-tarbiya jarayonining yuksak bosqichlarida yana ham ortadi. Bu esa 

pedagogdan o‗z ilmini yangidan va tanqidiy tahlil etishni talab etadi. 

Chunki yangi tartib-qoidalardan foydalandimi yoki axborot manbai 

sifatida qolib ketadimi, bu narsa ayni o‗qituvchiga bog‗liq. O‗qituvchi 

o‗quv texnologiyasining bevosita tartib-qoidalariga jiddiy tayyorlangan, 

yo‗l-yo‗riq olgan, moslangan, ruhlangan bo‗lishi lozim. 
 

Foydalanilgan adbiyotlar ro„yxati: 

1. O‗zbekiston Respublikasi Vazirlar Mahkamasining 2018-yil 8-

dekabrda 997-son ―Xalq ta‘limi tizimida ta‘lim sifatini baholash 

sohasidagi xalqaro tadqiqotlarni tashkil etish chora-tadbirlari to‗g‗risida‖gi 

Qarori 

2. O‗zbekiston Respublikasi Xalq ta‘limi vazirining 2021-yil 17-

dekabrdagi 406-sonli buyrug‗i. 

3. S.Alixonov.  Matematika o‗qitish metodikasi. Cho‗lpon 

nomidagi nashriyot-matbaa ijodiy uyi. Toshkent — 2011-y. 

4. Egamberdiyeva N.A. RAQAMLI TAʼLIM MUHITIDA 

AUTIZM SINDROMLI BOLALARNI RIVOJLANTIRISH. RAQAMLI 

TAʼLIMNING ZAMONAVIY TENDENTSIYALARI VA ULARNI 

TAʼLIM-TARBIYA JARAYONIGA TADBIQ QILISH YO ‗LLARI‖ 

MAVZUSIDAGI RESPUBLIKA ILMIYAMALIY KONFERENSIYASI. 

5. Qodirova F.U., & Egamberdiyeva N. A. (2023). Ta‘lim klasteri 

sharoitida autizm sindromli bolalarni tashxislash va korreksiyalash 

ishlarining mazmuni. Konferensiya, 1(1), 201-205. 

